
КАЗУЛІН ІЗНОЎ
ПАЧЫНАЕ З НУЛЯ

УЦЕЧКА МАЗГОЎ
СПРАБУЮЧЫ ЗЭКАНОМІЦЬ НА ПЕРАХОДЗЕ

ДА 11-ГОДКІ Ў ШКОЛЕ НЕКАЛЬКІ ДЗЯСЯТКАЎ

МІЛЬЁНАЎ ДАЛЯРАЎ, ДЗЯРЖАВА Ў ВЫНІКУ

СТРАЦІЦЬ НАШМАТ БОЛЬШ

НАСТАЎНІКІ ЎЖО
ШУКАЮЦЬ ПРАЦУ

32гадовая Ірына, выклад
чыца  брэсцкай  школы  з
французскім ухілам, першы
раз  у  жыцці  з  непрыхава
ным  жахам  думае  пра  на
бліжэнне 1 верасня. Яна да
гэтуль  не  ведае,  ці  скаро
цяць  яе  ці  не,  а  калі  пакі
нуць, то з якой вучэбнай на
грузкай. Метадычных планаў
дагэтуль няма, кіраўніцтва
гэтай  школы,  як  і  ўсіх  ас
татніх спецыялізаваных шко
лаў  і ліцэяў рэспублікі зна
ходзяцца  ў  стане  пэўнага
трансу.  Таму  што  іх  супра
цоўнікі самі не ведаюць, як
складзецца  іх лёс у бліжэй
шай будучыні. Спецыялізава
ныя навучальныя ўстановы і
падобныя класы ў агульнаа
дукацыйных школах цяпер
будуць скасаваныя часткова
альбо цалкам.

Першы намеснік кіраўні
ка прэзідэнцкай адміністра
цыі акадэмік Анатоль Рубі
наў, галоўны ініцыятар гэтых
зменаў у школьнай адукацыі,
нават падлічыў страты ад 12
гадовага навучання – дзесьці
300 мільярдаў рублёў за год.

КАМЕНТАР НА СТАР.4

КРЫВАВЫЯ ПЛЯМЫ
НА АСФАЛЬЦЕ

АГЛЯД ДРУКУ НА СТАР.6

100  мільярдаў  ідуць  на  за
робкі  настаўнікаў,  дапа
можнікі і г.д. 200 мільярдаў –
гэта  нябачныя  страты  ад
таго,  што  краіна  “недаат
рымлівае” ў належны час ма
ладых спецыялістаў. Праўда,
апошнюю лічбу ніхто з экс
пертаў  (дзяржаўных  ці  не
дзяржаўных)  нідзе  не  пац
вердзіў.

Ірына, настаўніца вышэй
шай катэгорыі, якая атрымл
івае  ўсяго  каля  400  тысяч
рублёў у месяц, ужо шукае
сабе іншую працу:

— У пошуках працы і мае ка-
легі з брэсцкай школы з архі-
тэктурна-мастацкім ухілам,
іншых падобных школ. Нека-
торыя ўжо развіталіся з вык-
ладчыцкай дзейнасцю. Най-
больш пашэнціла тым, хто
ўладкаваўся сакратаркамі ці
перакладчыкамі ў сумесных і
замежных прадпрыемствах.
Астатнія збольшага раз-
лічваюць на павелічэнне аб’ё-
му рэпетытарства. Ні для
каго не сакрэт, што выклад-
чыкі замежных моваў, ды й
іншых навучальных дысцыплін
займаюцца гэтым, каб неяк
звесці канцы з канцамі.

Заканчэнне на стар.5

ЦІ БУДЗЕ МЕЦЬ ВАЙНА
Ў ГРУЗІІ НАСТУПСТВЫ
ДЛЯ БЕЛАРУСІ?

РАСІЙСКІ САЛДАТ. Блок-пост каля грузінскага горада Горы,
15 жніўня 2008 году.

Працяг тэмы — на стар.2,4.

ЦІ БУДЗЕ МЕЦЬ ВАЙНА Ў ГРУЗІІ
НАСТУПСТВЫ ДЛЯ БЕЛАРУСІ?
ВІКТАР МАРЦІНОВІЧ,
НАМЕСНІК ГАЛОЎНАГА РЭДАКТАРА “БЕЛГАЗЕТЫ”:

“МЫ ЎЖО ЎЦЯГНУТЫЯ

Ў “ХАЛОДНУЮ ВАЙНУ”
Як ні дзіўна, але кіраўніцтва Беларусі зрабіла нейкія выс

новы для сябе. І, не падтрымаўшы Расію ў гэтай вайне, вельмі
шмат страціла. Я тут кажу пра тое, што візіт Сідорскага ў Мас
кву на перамовы з Пуціным, якія павінны былі прынесці нам
двухмільярдны крэдыт і газ па 160 даляраў за 1000 кубоў,
скончыўся бясплённа. І ў мяне ёсць уражанне, што перамовы
Лукашэнкі з Мядзведзевым скончыліся нічым. Не выключана
нават, што Казулін, Кім і Парсюкевіч апынуліся на волі зза
тых зменаў у знешняй палітыцы, якія вынікаюць з гэтай вай
ны. Мы ўжо ўцягнутыя ў “халодную вайну”. Спецыфіка сітуа
цыі палягае ў тым, што дагэтуль Аляксандр Лукашэнка, выка
рыстоўваючы Расію, як крыніцу эканамічнага дабрабыту Бе
ларусі, захоўваў нейтралітэт. Мне здаецца, што поле для гэта
га нейтралітэту зараз імкліва звужаецца. Для мяне відавочна,
што Беларусь не будзе збліжацца з Расіяй настолькі, што бе
ларускія хлопцы будуць за яе ваяваць. Наадварот, у мяне ёсць
адчуванне, што вайна паўплывала адваротным чынам. Выказ
ваючы пастфактум падтрымку дзеянням Расіі, кажучы загад
кавыя словы пра тое, што яна зрабіла ўсё “красіва”, Лукашэн
ка выпусціў зпад варты палітвязняў.  І гэтая дваістасць не
ўласцівая папярэдняй палітыцы Беларусі. Ніколі дагэтуль так
не дэманстравалася імкненне на Захад.

МАКСІМ, НАСТАЎНІК ГІСТОРЫІ:

“У ІМПЕРЫІ НЯМА СУСЕДЗЯЎ”
Нехта з вялікіх сказаў: у імперыі няма суседзяў. На яе ме

жах могуць быць альбо ворагі, альбо васалы. І гэтая вайна,
мабыць, нарэшце падштурхне ўсіх расійскіх суседзяў да выба
ру. Упэўнены, што ў ворагах апынуцца Ўкраіна, Малдавія, Ка
захстан, Кітай. Пра Балтыю памаўчу. Ну, а васаламі, хутчэй за
ўсё, будзем мы. З расійскімі ракетамі на сваёй тэрыторыі, з
агульнай сістэмай СПА. Дарэчы, наколькі яна будзе агульная?
На загад Масквы будуць збіваць самалёты над Брэстам? А на
загад Мінска будуць нешта збіваць над Курыламі? Мы заслу
гоўваем большага. Расійскага рубля, тэрміновай службы ў
расійскім войску, расійскага ОМОНа мы таксама заслугоўва
ем сваімі паводзінамі.

АНДРЭЙ САННІКАЎ, КААРДЫНАТАР ГРАМАДСКАЙ
ІНІЦЫЯТЫВЫ “ХАРТЫЯ-97”:

“СІТУАЦЫЯ ВЕЛЬМІ НЕБЯСПЕЧНАЯ”
Гэта паўплывае не толькі на сітуацыю ў Беларусі, гэта паў

плывае ўвогуле на тое, як будуць надалей суіснаваць краіны
у Еўропе. Я хацеў бы адзначыць, што ўпершыню, што б там ні
казалі, хто вінаваты, хто не вінаваты, але ўпершыню расійскія
ўзброеныя сілы знаходзяцца паза межамі тэрыторыі Расіі. У
незалежнай краіне. У іншай краіне. Таму я лічу, што сітуацыя
вельмі небяспечная. Калі казаць з пункту гледжання вайско
вага, мы бачым, што ўжо адбываюцца спробы скарыстаць Бе
ларусь, каб супрацьстаяць тым захадам, якія прымаюцца ў
НАТО, тым планам, якія ёсць у Злучаных Штатаў. Не ў нацыя
нальных інтарэсах Беларусі сёння аддаваць сваю тэрыторыю
пад якія б то ні было вайсковыя аб’екты. Сённяшняе кіраўні
цтва Беларусі будзе спрабаваць карыстацца гэтай сітуацыяй

для гандлю, а не дзеля абароны інтарэсаў дзяржавы. Сітуацыя
вельмі небяспечная. І самая вялікая небяспека для нас у тым,
што мы спрыяем аднаўленню не толькі “халоднай вайны”, а
нечага больш сур’ёзнага. Калі кіраўніцтва Беларусі павядзец
ца на нейкія планы Крамля.

АЛЯКСАНДР ДАБРАВОЛЬСКІ, СЯБРА ПАЛІТРАДЫ
АБ’ЯДНАНАЙ ГРАМАДЗЯНСКАЙ ПАРТЫІ:

“ВАЙНА Ў ГРУЗІІ АЦВЕРАЗІЛА ШМАТ КАГО”
Безумоўна, наступствы будуць. Для ўсёй постсавецкай пра

сторы. Гэта звязана з тым, што кіраўнікі ўсіх дзяржаваў доб
ра зразумелі, што Расія цырымоніцца ні з кім не будзе, калі
ўзнікне канфлікт інтарэсаў. А жыццё паказвае, што не заўсё
ды інтарэсы супадаюць. Фактычна ўсе зразумелі, што з рас
ійскага боку можна чакаць пагрозы для свайго суверэнітэту.
Вайна ў Грузіі ацверазіла шмат каго і аддзяліла прапаганду
ад рэальных спраў. Тыя, хто хацеў, убачылі праўду.

ЮРАСЬ, ПРАДПРЫМАЛЬНІК:

“ГЭТА ПРЫШЧЭПКА АД ІНТЭГРАЦЫІ”
Новымі фарбамі зайграе слова “інтэграцыя”. Як весела

было братацца, выкопваць памежныя слупы, ламаць мытныя
бар’еры. Гэта было вельмі весела да гэтае пары, пакуль рускія
наглядна не паказалі, як гэта ўсё адбываецца на самой спра
ве. А зараз адбылася вельмі эфектыўная прышчэпка ад “інтэг
рацыі”. І вельмі цікава будзе паглядзець, што будзе Лукашэн
ка рабіць далей. Прызнаваць Асецію з Абхазіяй? Пасварыцца
з усім светам? Ці не прызнаваць і разбурыць “саюзнае цар
ствагасударства”? Можа, нарэшце, дзякуючы гэтай прышчэп
цы, нешта дойдзе не толькі да беларускамоўных, але і да ас
татніх, якія казалі: “зачэм эта незавісімасць, глаўнае, каб газ
быў дзяшовы”. Здаецца, лукашэнкаўскі істэблішмент пачаў ра
зумець каштоўнасць незалежнасці. А страціць яе можна не
толькі на паперках.

ВАЛЯНЦІН АКУДОВІЧ, ФІЛОСАФ:

“НЕКАЛЬКІ ДЗЁН ВАЙНЫ СТАЛІ

МОМАНТАМ ІСЦІНЫ”
Самі па сабе падзеі ў Грузіі нічога ў гэтым свеце, як быццам,

не змянілі. Усё засталося на сваіх месцах. Але ўжо ў іншай
якасці. Некалькі дзён вайны Расіі з Грузіяй сталі своеасаблі
вым момантам ісціны. Яны, як фотаўспышка, высветлілі мно
гае з таго, што раней заставалася ў ценю. Але галоўнае – мы
ўбачылі сапраўдную Расію. Якая ўжо не хаваючыся пачала
рабіць тое, што яна толькі і ўмее рабіць – быць імперыяй. З
гэтага і ўсе праблемы Беларусі. Сёння цяжка сказаць, на каго
ў першую чаргу будзе скіраваная пасля Грузіі экспансія Расіі.
Можа, і не на нас. Калі будзем паводзіць сябе лаяльна і ціха.
Праўда, я б не выключаў і больш аптымістычнага працягу гэ
тай гісторыі. Той імперскапатрыятычны шал, якім зараз зах
лынаецца ўся Расія, ад прэзідэнтаў да бамжоў, не абапіраец
ца на рэальны сацыяльнаэканамічны і збройны патэнцыял
краіны. Імперыя пакуль адраджаецца толькі ў галовах расіян.
А насамрэч, як казалі публіцысты ў мінулым, яна ўсё той жа
калос на гліняных нагах. А значыць, некалі зноў рухне. Пы
танне адно ў тым, ці не затопча яна нас раней, чым сама ў
чарговы раз разваліцца.

Рэдакцыйны каментар на стар.4

АКУРАТНА І ПРЫГОЖА
КАЗУЛІН І ІНШЫЯ ПАЛІТВЯЗНІ НА ВОЛІ – У МІНСК ПРЫЕХАЎ ПРАДСТАЎНІК ДЗЯРЖДЭПА ЗША –
ЛУКАШЭНКА СУСТРАКАЎСЯ Ў СОЧЫ З МЯДЗВЕДЗЕВЫМ, БАГАПШАМ І КАКОЙТЫ –
БАРЫСАЎЧАНКА ТАЦЦЯНА КАЗЫРА НЕ ХОЧА ВЯРТАЦЦА З КАЛІФОРНІІ – ПОСПЕХ БАТЭ

16 жніўня   ўлады  вы-
пусцілі на волю   з   калоніі
Аляксандра Казуліна ,   20
жніўня   –  палітзняволеных
Андрэя Кіма і Сяргея Пар-
сюкевіча. Усе яны былі выз
валены ўказам Аляксандра
Лукашэнкі аб амністыі. Кім,
Парсюкевіч  і Казулін патра
буюць поўнай рэабілітацыі.
«Мы прымаем наша вызва
ленне як фактар справядлі
васці, але ніколі не прызна
валі сябе вінаватымі і лічым,
што былі асуджаны незакон
на паводле палітычных ма
тываў»,  —  сказана  ў  іх  су
меснай заяве ад 25 жніўня.

Панарама Выбары
ЗА ТАГО, “КАГО
ТРЭБА”...

СЯРГЕЙ ПАРСЮКЕВІЧ (зле-
ва) і АНДРЭЙ КІМ па выхадзе
на волю. 20 жніўня 2008 году.

Аўтары заявы нагадалі, што
яшчэ 10 іх таварышаў адбы
ваюць  розныя  тэрміны  аб
межавання  волі  («хіміі») .
Гэта ўдзельнікі зімовых ак
цыяў  пратэсту  прадпры
мальнікаў Аляксей Бондар,
Арцём  Дуброўскі,   Міхал
Крываў,  Міхал  Пашкевіч,
Аляксандр Стральцоў, Аляк
сандр  Чарнышоў,  Таццяна
Цішкевіч,  Міхал  Субач,  Па
вел Вінаградаў, Максім Да
шук. «Мы лічым, што гэтыя
людзі таксама знаходзяцца
ў статусе палітзняволеных»,
— гаворыцца ў заяве.

Між тым, ужо  22 жніўня
Мінск наведаў высокапастаў
лены прадстаўнік дзярждэ-
партаменту ЗША Дэвід Мер-
кель.  Ён  сустрэўся  з
міністрам замежных спраў РБ
Сяргеем  Мартынавым,  на
меснікам кіраўніка адмініст
рацыі прэзідэнта Наталляй
Пяткевіч, старшынёй Цэнтр
выбаркама Лідзіяй Ярмошы
най, кіраўнікамі пасольстваў

краінаў ЕЗ. Асобна адбылася
сустрэча  Меркеля  з  прад
стаўнікамі беларускай апазі
цыі. На ёй прысутнічалі лідэ
ры дэмакратычных партыяў і
грамадскіх  арганізацыяў,
праваабаронцы,  а  таксама
Аляксандр  Казулін.  (Між
іншым, ужо 26 жніўня ён сус
трэўся ў Вільні з прэзідэнтам
Літвы Валдасам Адамкусам.)

У інтэрв’ю газеце «Комсо
мольская Правда» в Белорус
сии» амерыканскі дыпламат
заявіў, што яго візіт стаў ад
казам на вызваленне з тур
мы палітвязняў. Пры гэтым
Дэвід Меркель патлумачыў,
чаго яшчэ чакае Захад ад Бе
ларусі напярэдадні выбараў у
Палату прадстаўнікоў: «Мы
шмат  на  што  будзем  звяр
таць увагу ў працэсе падрых
тоўкі выбараў. Мы будзем са
чыць за рэгістрацыяй канды
датаў, за ўмовамі іх доступу
да выбарцаў – гэта доступ да
СМІ і магчымасць правядзен
ня сустрэч. Важны склад вы
барчых камісіяў».

Таксама дыпламат дадаў,
што амерыканскі бок закла
почаны станам здароўя гра
мадзяніна  ЗША  Зельцэра,
асуджанага ў Мінску.

19 жніўня,  за  некалькі
дзён  да  прыезду  Меркеля,
Аляксандр Лукашэнка суст-
рэўся ў Сочы з прэзідэнтам
РФ Дзмітрыем Мядзведзе-
вым.  Фармальна  сутрэча
была прысвечана пытанням
эканамічнай супрацы Бела
русі і Расіі. Але найбольшую
ўвагу выклікалі заявы кіраўн
іка Беларусі адносна сітуацыі
ў Грузіі. «Я ніколі не называў
гэта  вайной,  —  падкрэсліў
ён.  –  Гэта  была  спакойная,
ціхая рэакцыя, якая прывяла
да таго, што ў рэгіёне ўсталя
ваўся мір цяпер вельмі на
доўга.  Гэта  было  зроблена
вельмі акуратна і прыгожа…
Калі  я  чую,  што  заходнія
дзяржавы і амерыканцы па
чынаюць гаварыць на гэтую
тэму,  я  лічу,  што  яны  –  ня
кемлівыя людзі, якія разважа
юць на гэтую тэму і павуча

юць Расію. Яны зрабілі б гэта
так,  што  завурышыўся  б
увесь свет».

Пасля  гэтага  Лукашэнка
сустрэўся ў Сочы з кіраўні
камі  непрызнаных  рэс
публік – Абхазіі  і Паўднёвай
Асеціі. Пасля  іх прызнання
Расіяй 26 жніўня свет, выг
лядае, сапраўды моцна зава
рушыўся.  І зноў, як  і ў пер
шыя  дні  вайны,  МЗС  Бела
русі  аказалася  негатовым
адразу  выказаць  сваю  афі
цыйную пазіцыю.

Тым часам улады РБ пра
цягвалі  спробы  вярнуць  з
ЗША барысаўскую школьніцу
Таццяну Казыру, якая заста
ецца ў Каліфорніі. Яна прые
хала туды па праграме адпа
чынку  беларускіх  дзяцей  у
амерыканскіх сем’ях, але ад
мовілася  вяртацца  разам  з
іншымі ў Беларусь. Тэрмін яе
квітка  на  самалёт  у  Мінск
скончыўся 24 жніўня. Пасол
у асобых даручэннях РБ Па
вел Шыдлоўскі быў камандзі
раваны ў ЗША, каб угаварыць
Таццяну  вярнуцца  дамоў,
але яна адмовілася. Сваёй ся
м’ёй Таццяна лічыць Дэбру і
Мануэля  Запатаў  і  іх  траіх
дзяцей, з якімі разам жыве
цяпер у Петалуме.

Адвакат  іміграцыйных
уладаў ЗША паведаміў, што
бабуля Таццяны ў тэлефон
най размове ўхваліла яе ра
шэнне.  Паводле  амеры
канскіх  законаў  яна  зможа
заставацца ў Каліфорніі  да
25 снежня, да сканчэння ту
рыстычнай  візы.  Просьба
застацца  ў  ЗША  будзе  раз
гледжана.

Тым часам футбалісты ба
рысаўскай  футбольнай  ка
манды  БАТЭ 27 жніўня да
сягнулі поспеху — ўпершыню
ў гісторыі беларускага фут
болу  выйшлі  ў  групавы
турнір еўрапейскай Лігі чэм
піёнаў.  Усе  білеты  на  матч
БАТЭ    Леўскі  (Сафія)  былі
раскуплены за шмат дзён да
яго пачатку. У выніку лік 1:1,
па суме двух матчаў — 2:1 на
карысць барысаўчан.

Перадвыбарчая агітацыя ў
дзяржаўных СМІ распачалася
задоўга да рэгістрацыі кан
дыдатаў. Пры гэтым на ста
ронках  дзяржаўнай  прэсы
няма месца інфармацыі пра
дэмакратычных кандыдатаў.

Зусім іншая рэч, калі гэта
кандыдат ад улады. Напрык
лад, “Аршанская газета” шмат
піша пра Уладзіміра Адашкеві
ча – дзейнага дэпутата ў Тала
чынскай  выбарчай  акрузе
№31,  намесніка  старшыні
камісіі Палаты прадстаўнікоў
па правах чалавека...Цікавы
факт – перад тым, як стаць за
канадаўцам, Уладзімір Адаш
кевіч прадстаўляў выканаўчую
ўладу – быў старшынём Ар
шанскага райвыканкама. І нуа
гэтых выбрах яго ініцыятыў
ная  група  зарэгістравана  ў
Аршанскай Дняпроўскай ак
рузе № 27.

Аршанскага праваабарон
цу Васіля Леўчанкава турбуе
тое, што “працоўны калектыў”,
які паводле нашага выбарчага
заканадаўства вылучае канды
дата, па сутнасці з’яўляецца
суб’ектам палітычным. На дум
ку праваабаронцы, гэта абса
лютна ненармальна. “У гэтых
калектывах працуюць людзі з
абсалютна рознымі палітыч
нымі поглядамі і пераканан
нямі.  І  як  яны  могуць  вылу
чаць кандыдата адзінагалос
на? Гэта яўнае выкарыстанне
адміністратыўнага рэсурсу для
вылучэння таго, “каго трэба”.
На сённяшні момант невядо
мы ніводны выпадак, калі б ад
працоўнага  калектыву  быў
вылучаны кандыдат, які не мае
дачынення да ўладных струк
тураў. Пакуль будзе існаваць
вылучэнне ад працоўных ка
лектываў  і  ў  кандыдаты,  і  ў
сябры камісіі, бессэнсоўна га
варыць пра свабодныя выба
ры.  У    Воршы  на  сходах  так
званых працоўных калекты
ваў  прысутнічаюць  прад
стаўнікі ўлады, напрыклад, на
меснік старшыні выканкама”,
— гаворыць Васіль Леўчанкаў.

Дарэчы, супрацоўнікі вы
канкама  адкрыта  везлі  на
службовай машыне прыўлад
нага  кандыдата  Уладзіміра
Адашкевіча на сход калектыву,
які яго “вылучыў”.
СТАНІСЛАЎ НЕЎМІРЖЫЦКІ

ДА САПРАЎДНАЙ ВАЙНЫ
ПАКУЛЬ НЕ ДАЙШЛО

Нядаўняе  сацапытанне  ў
Расіі паказала – недзе каля 80
адсоткаў лічаць, што галоўны
яе вораг не Грузія, а ЗША, якія
нацкавалі Саакашвілі на асец
інаў.  Канечне,  з  маленькай
Грузіяй ваяваць вялікай краі
не неяк няёмка. Занадта роз
ныя вагавыя катэгорыі. А вось
паказаць “кузькину мать” За
хаду – гэта клас! Даеш Крым,
Кішынёў, Варшаву і г.д.

Абнадзейвае тое, што да
сапраўднай  вайны  ў  Грузіі
пакуль не дайшло. Цынкавыя
труны, як з Афганістану, па
куль у Расію не ідуць масава.
Грузіны яўна не хочуць вая
ваць з расійцамі. І ў гэтым ба
чыцца не слабасць нацыі, але
яе сіла. Варта нагадаць, што
Грузія   300 гадоў жыла пад
прыгнётам персаў і асманаў,
потым сто пяцьдзесят гадоў
была  ў  складзе  Расійскай

імперыі. І яшчэ 60 гадоў – пад
савецкай  акупацыяй.  І  пры
гэтым грузінам удалося заха
ваць  сваю  мову,  культуру,
помнікі архітэктуры, звычаі.

Мы гаворым пра гэта, каб
зразумець прынцыповае ад
розненне: ані ЗША, ані НАТА
не  ўмешваюцца  ў  справы
іншых народаў з мэтай далу
чэння іх да сябе і наступнай
асіміляцыі. І Амерыка і НАТА
вартыя справядлівае крытыкі
свайго не заўсёды гуманнага
ды карэктнага ўмяшання, але
яны заўсёды маюць на мэце
агульную бяспеку ўсяго свету.
Вось дзеля чаго быў падзеле
ны югаслаўскі кацёл вайны. І ў
Ірак  ды  Афганістан  яны
прыйшлі не для таго, каб зас
тацца там назаўсёды. Зразу
мела, прысутнічаюць ва ўсім
гэтым і прыхаваныя інтарэсы
буйных кампаніяў, але галоў

ны матыў – усеагульная бяс
пека і свабода народаў – зас
таецца нязменным. Калі б вы
конваць такія задачы можна
было ў белых пальчатках, трэ
ба было б прызнаць наша ча
лавецтва  ўзорна  паказаль
ным ці нават святым.

Расія, наадварот, выстаўляе
сябе менавіта такой – узорнай
і святой, калі прыходзіць на тэ
рыторыю  іншых  народаў,
хоць  мае  на  мэце  зусім  не
ўсеагульную бяспеку і свабоду,
а ўласную імперскую місію. Да
лучыць і абрусіць – гэткія зада
чы Масква выконвае на пра
цягу ўсёй сваёй гісторыі. Яна
гатовая  рассварыцца  з  усім
светам і пачаць новую “халод
ную” ці нават “гарачую” вайну,
толькі б яе войскі заставаліся
на  тэрыторыі  Грузіі.  Што  да
Паўднёвай Асеціі і Абхазіі, дык
няма  сумневу,  што  стаўшы

“незалежнымі”, яны апынуцца
ўрэшце ў складзе РФ.

Гэткія самыя мэты ставіць
Расія і ў дачыненні Беларусі.
Нашы  краінысуседкі,  якія
ўвайшлі ў НАТА, не страцілі
праз тое ані каліва свайго су
верэнітэту  і  нацыянальнай
ідэнтычнасці,  але  ўзровень
жыцця  ў  іх  стаў  вышэйшы,
чым у нас або ў Расіі ці, тым
больш, у сепаратысцкіх аўта
номіях Грузіі. Выбар Беларусі,
які  яна  адкладвае  на  заўт
рашні  дзень  ужо  15  гадоў,
сёння робіцца як ніколі мусо
вым. У нашай сітуацыі лавіра
ваць і адседжвацца ў кустах,
кажучы пра “свой шлях”, робі
цца ўсё больш складана, а заў
тра стане і зусім немагчыма.
Бо калі Беларусь так і не нава
жыцца на выбар паміж Расіяй
і НАТА, яго зробяць без нас.

Рэдакцыя

КАЗУЛІН ІЗНОЎ ПАЧЫНАЕ З НУЛЯ
Палітычныя перспектывы

экскандыдата ў прэзідэнты
Аляксандра  Казуліна,  які
днямі  быў  вызвалены  з  ка
лоніі, застаюцца няпэўнымі.
Ён страціў амаль усё, аднак
мае шанец прыдбаць значна
больш, чым меў.

У  2003  годзе  Казулін  быў
звольнены з пасады рэктара.
Напярэдадні  выбараў  2006
году ён заявіў пра свае прэзі
дэнцкія амбіцыі. Спачатку Ка
зулін  узначаліў  Беларускую
сацыялдэмакратычную пар
тыю (Грамада). А потым сабраў
подпісы, неабходныя для вы
лучэння кандыдатам.

Першая палітычная кампа
нія Казуліна была правальнай.
Адным з патэнцыйных казы
роў  эксрэктара  з’яўляліся
добрыя кантакты ў наменкла
турным асяродку. Аднак рады
кальныя заявы Казуліна напа
лохалі чынавенства і фактычна
адштурхнулі ад яго магчымых
хаўруснікаў. Не здолеў канды
дат у прэзідэнты, які спрабаваў
падаваць сябе як “прарасейскі

палітык”, наладзіць колькіне
будзь сур’ёзныя кантакты і з
Крамлём. Выглядае, што Казу
ліну далі ў Маскве трохі гро
шай. Але, калі ён апынуўся за
кратамі, расійскія эліты паль
цам не паварушылі, каб выз
валіць “сябра”.

У калоніі Аляксандр Казулін
правёў амаль два з паловай
гады. За гэты час ад раку па
мёрла  ягоная  жонка  Ірына.
Гэтая  трагедыя,  безумоўна,
моцна паўплывала на паліты
ка. Відавочна, што на волю ён
выйшаў іншым чалавекам.

Казулін  цяпер  больш
стрыманы. Ад былых “марпе
хаўскіх” звычак амаль нічога
не засталося. Ягоныя заявы
для сродкаў масавай інфар
мацыі значна больш узважа
ныя, чым раней.

Вось,  напрыклад,  як  Ка
зулін адказаў на пытанне пра
ўвядзенне расійскага рубля ў
Беларусі падчас анлайнкан
ферэнцыі, якую зладзіў вядо
мы расійскі партал “Лента.Ру”:
маўляў, на сённяшнім этапе

гэта можа стварыць небяспеку
для суверэнітэту Беларусі. Але
адначасова ён заўважыў, што
фінансавае аб’яднанне здоль
нае аздаравіць эканоміку на
шай краіны. І нашым, і вашым
– гэта прынцып, які далёка не
ўсім падабаецца, але спракты
каваныя палітыкі выкарысто
ўваюць яго вельмі часта.

Іншая справа, што на ад
ной разважлівасці далёка не
паедзеш. Сёння Казулін зас
таўся без сваёй палітычнай
структуры: з пасады старшыні
БСДП  (Г)  паплечнікі  яго
змясцілі напярэдадні паміла
вання.  А  ствараць  нешта
наноў  у  цяперашняй  Бела
русі – вельмі і вельмі цяжка.

Што будзе рабіць Казулін
далей? Пажывем – пабачым.
Прынамсі, палітык усведам
ляе, што пачынаць яму давяд
зецца  з  нуля.  Наперадзе
вельмі  складаны  шлях,  які
можа зрабіць Казуліна гіста
рычнай асобай, а можа пры
весці да хуткага забыцця.

ВАЛЕРЫ ФІЛІН

P.S. Падчас анлайнканфе
рэнцыі ў Казуліна спыталі: “За
што вы маглі б сказаць “дзя
куй”  цяперашняй  уладзе?”
Адказ быў кароткі: “За наву
ку”. Чаму насамрэч навучыў
ся палітык, неўзабаве стане
зразумела.

В.Ф.

Хацеў бы, каб на старон
ках  вашай  газеты  з’явілася
праўдзівая  інфармацыя  аб
з’ездзе БСДП (Грамада). На XII
нечарговым з’ездзе БСДП за
тое, каб старшынём партыі
быў Анатоль Ляўковіч прага
ласавала  53  дэлегаты  з  77
прысутных, а за Аляксандра
Казуліна –  22.  У  працэнтах
гэта выглядае так: А. Ляўковіч
– «за» 68,9%, а не 54%, А. Ка
зулін – «супраць» – 71,4%. 

ЮРЫ ГРЫНЯВЕЦКІ

З ПОШТЫ
РЭДАКЦЫІ

УЦЕЧКА МАЗГОЎ

Заканчэнне. Пачатак на стар.1
Як ні запэўніваў грамадс

касць  Анатоль  Рубінаў,  што
адмова ад 12гадовага наву
чання не адаб’ецца на настаў
ніках, іх скарачэнне, паводле
ацэнак незалежных экспертаў,
складзе ад 10 да 30 тысяч чала
век. Такая вялікая разбежка ў
прагнозах тлумачыцца тым,
што ў першую чаргу думаюць
скарачаць пенсіянераў, а гэта,
маўляў, і не скарачэнне…

КРЫЖ
НА ЎЛАСНЫХ ПЛАНАХ

Старшыня Брэсцкай арга
нізацыі Аб’яднанай грамад
зянскай партыі (АГП), а такса
ма назіральнік ад Аб’яднаных
дэмакратычных сілаў (АДС) у
выбарчай камісіі БрэсцкаУс
ходняй акругі № 3, кандыдат
педагагічных навук Мікалай
Коўш у інтэрв’ю нашай газе
це сказаў, што будучыя буй
ныя скарачэнні настаўнікаў –
не самае страшнае ў дадзе
най сітуацыі.

— Фактычна, гаворка ідзе
пра знішчэнне будучай бела-
рускай эліты. Паглыбленае вы-
вучэнне прадметаў падмяня-
юць неабавязковымі і да канца
не распісанымі факультатыў-
нымі курсамі. Да таго ж, пад
рэальнай пагрозай закрыцця
ўсе мастацкія, моўныя, матэ-

матычныя і іншыя спецшко-
лы, адкуль выпускаліся буду-
чыя найлепшыя студэнты вя-
дучых ВНУ краіны.

11 гадоў распрацоўваліся
падручнікі для 12-гадовай сістэ-
мы сярэдняй адукацыі, ужо
колькі гадоў дзеці вучыліся па гэ-
тай сістэме, і цяпер ўсё гэта
кату пад хвост! Тут атрымлі-
ваецца відавочная супярэч-
насць. Дзяржава неаднаразова
абвяшчала прыярытэт інава-
цыйнаму развіццю, уласным на-
вуковым распрацоўкам, і сваімі
ж рукамі на ўсім гэтым ставіць
вялікі крыж. Маўляў, паколькі
наша 11-гадовая  сістэма аду-
кацыі не інтэграваная ў сусвет-
ныя сістэмы адукацыі, мы пе-
ракрыем “уцечку мазгоў”! Да
таго ж, больш выпусцім зварш-
чыкаў і будаўнікоў для народнай
гаспадаркі. Няўжо незразумела,
што такімі захадамі праблему
не вырашыць? Хто хоча з’ехаць
з краіны, той з’едзе. І будаўнікі і
зваршчыкі гэта, дарэчы, зро-
бяць у першую чаргу, таму што
ва ўсіх суседніх краінах умовы
для іх значна лепшыя, чым у нас.

Васіль Лапацін, прэтэн
дэнт на кандыдата ў дэпутаты
па Беразінскай выбарчай ак
рузе № 61 ад Партыі камуні
стаў Беларускай (ПКБ), вык
ладчык Дакудаўскай сельскай
школы Крупскага раёну част
кова згодны з меркаваннем
свайго калегі.

— Магчымыя 300 мільярдаў
стратаў ад 12-годкі – гэта
толькі здагадкі, не больш. А
вось што мы страчваем ад пе-
раходу на 11-годку, ужо цяпер аб-
салютна ясна. Яна разлічаная
на “сераднячка” і ні ў якім разе на
выдатніка, для якога значна па-
гаршаюцца ўмовы падрыхтоўкі
для паступлення ў ВНУ.

Праўда, мушу заўважыць,
што да 12-гадовага навучання
таксама трэба падыходзіць
узважана. Напрыклад, у маёй
школе вучыцца толькі 65 вуч-
няў… У большасці сельскіх
школаў вучні пасля 10 гадоў на-
вучання хочуць кінуць школу, і
навошта ім у гэтым пераш-
каджаць? Але гэта, што назы-
ваецца, прыватны момант. У
цэлым 12-гадовая сістэма на-

вучання ва ўсім свеце паказала
сябе больш эфектыўнай і перс-
пектыўнай.

У 169 краінах свету наву
чанне дзяцей у школе працяг
ваецца 12 гадоў. У 46 краінах –
цягам 13. У Германіі, Польшчы,
Іспаніі, Кітаі аб’ём нагрузкі на
вучня складае 1.1001.600 уро
каў за год. У Беларусі ж нават
пры  12гадовым  навучанні,
нагрузка складала ўсяго 800
урокаў за год. Цяпер жа яна
будзе яшчэ меншай…

ІДЭАЛАГІЧНАЯ
ДЫВЕРСІЯ?

Старшыня камісіі па адука
цыі, культуры, навуцы і наву
коватэхнічнаму прагрэсу Па
латы прадстаўнікоў Уладзімір
Здановіч яшчэ больш катэга
рычны ў сваіх ацэнках рэфор
мы сярэдняй школы:

— Зварот да 11-гадовага
тэрміна навучання – гэта ды-
версія. Ніякіх грошай на працяг
далейшага навучання школьні-
каў па 12-гадовых праграмах не
патрабуецца. Любы чалавек,
які мае нейкія адносіны да аду-
кацыі, пацвердзіць, што за
два-тры месяцы новыя якас-
ныя навучальныя праграмы
распрацаваць нельга.

Аляксандр Лукашэнка ясна
даў зразумець, што зварот да
12-гадовай сістэмы сярэдняй
адукацыі не адбудзецца ні пры
якім раскладзе. Застаецца не-
вялічкая надзея толькі на бу-
дучы парламент, куды могуць
патрапіць людзі, неабыякавыя
да будучыні краіны.

Васіль Лапацін цвердзіць,
што калі ён стане дэпутатам,
то абавязкова будзе змагац
ца  за  вяртанне  12гадовай
сістэмы адукацыі, але з улікам
сельскай спецыфікі:

— Трэба змагацца за тое,
каб настаўнік набыў павагу да
самога сябе. Ён жа зараз знаход-
зіцца ў прыніжаным стане. Вы-
бачайце, выхаваны сапраўдным
рабом. Ён не можа аддаць свой
подпіс за вылучэнне альтэрна-
тыўнага кандыдата ў дэпута-
ты, узяць з маіх рук недзяржаў-
ныя газеты, напрыклад, “Това-
рищ” ці “Народную волю”. Не

можа адстаяць свае правы пры
падпісанні кантракту са
школьнай адміністрацыяй. На
дадзены момант я адзіны на-
стаўнік у раёне, які атрымлівае
аванс у сярэдзіне месяца! Про-
ста здолеў заключыць працоў-
ны кантракт на ўласных умо-
вах. Усім астатнім маім кале-
гам нават заробак часта вып-
лочваюць несвоечасова. Таму
будучы парламент, акрамя
ўсяго іншага, проста абавязаны
змагацца за правы настаўнікаў,
бо менавіта з гэтага пачынаец-
ца ўся школьная адукацыя.

Мікалай Коўш перакана
ны,  што  любая  рэформа  ў
школьнай адукацыі павінна
прайсці грунтоўную грамадс
кую экспертызу:

— Такую экспертызу і паві-
нен ініцыяваць вышэйшы зака-
надаўчы орган краіны. Гэта і
парламенцкія слуханні, і тэлев-
ізійныя дэбаты, і шмат інша-
га. Канечне, гэта адбудзецца
толькі тады, калі ў нас парла-
мент стане сапраўдным пар-
ламентам, хоць бы часткова.

Былы кіраўнік прафсаюза
адукацыі  ФПБ,  прарэктар
Белдзяржуніверсітэта ў 1995-
97  гг. Анатоль Паўлаў
лічыць, што цяпер трэба не
змяншаць працягласць наву
чання  і фактычна знішчаць
спецыялізаваныя класы, а па
ляпшаць становішча настаўн
ікаў, асабліва ў глыбінцы:

— Думаю, што перад буду-
чым парламентам у першую
чаргу стане задача паляпшэння
дабрабыту педагогаў у цэлым і
асабліва выпускнікоў ВНУ. Каб
яны ўсімі праўдамі і няпраўдамі
не імкнуліся ўцячы з перыферыі.

Калі ж браць сярэднюю шко-
лу ў цэлым, то я ўвогуле не ра-
зумею, куды яе цягне наша
ўлада. Прэзідэнт цяпер так
прагне добрых стасункаў з Заха-
дам. І разам з тым, адмаўляец-
ца ад уніфікацыі беларускай
сістэмы адукацыі з найлеп-
шымі адукацыйнымі сістэмамі
на Захадзе. Як жа мы тады буд-
зем атрымліваць найноўшыя
тэхналогіі і менеджэраў, здоль-
ных працаваць на прадпрыем-
ствах ХХІ стагоддзя?

ГЕНАДЗЬ БЕРТАШ

У 169 краінах
свету навучанне
дзяцей у школе

працягваецца 12
гадоў. У

Германіі,
Польшчы,

Іспаніі, Кітаі
аб’ём нагрузкі на

вучня складае
1.100-1.600

урокаў за год. У
Беларусі  яна
меней за 800

урокаў за год

СПРАБУЮЧЫ ЗЭКАНОМІЦЬ НА ПЕРАХОДЗЕ ДА 11-ГОДКІ Ў ШКОЛЕ НЕКАЛЬКІ ДЗЯСЯТКАЎ

МІЛЬЁНАЎ ДАЛЯРАЎ, ДЗЯРЖАВА Ў ВЫНІКУ СТРАЦІЦЬ НАШМАТ БОЛЬШ

КРЫВАВЫЯ ПЛЯМЫ НА АСФАЛЬЦЕ
АЛЬБО ЗДЗІВІМ ЗАМЕЖНІКАЎ “ЛІНІЯЙ СТАЛІНА”

“Советская Белоруссия” з
дапамогай  намесніка  ды
рэктара  турыстычнай
фірмы “Вокруг света”  Ігара
Мішчанкі  высвятляе,  чаму
да  нас  не  едуць  замежныя
турысты.

“— Есть и туристы–инди-
видуалы, и целые группы... К со-
жалению, для них Беларусь выс-
тупает в основном в качестве
транзитного государства.
Они здесь ночуют, едят, совер-
шают пару экскурсий, а потом
продолжают свой тур.

— Но в чем же основная
причина недостаточного раз-
вития въездного туризма?
Может, как сказал посол Венг-
рии Ференц Контра, за рубе-
жом просто ничего не знают о
Беларуси?

— Информации о нашей
стране у иностранцев дей-
ствительно мало. Но что
хуже всего — туристам у нас
нечего делать. Ну свозим мы
их в Мир, Несвиж, удивим Ду-
дутками и “Линией Сталина”...
А потом? (…)

— И что же, положение наше
совсем–совсем безнадежно?

— Выход есть. Нужно вкла-
дывать в эту сферу экономики
деньги. И очень большие. Необ-
ходимо найти ту особенность,
которая будет привлекать в
нашу страну иностранцев по-
тому, что ТАКОГО больше нет
НИГДЕ — только в Беларуси”.

Калі мы будзем “здзіўляць”
Дудуткамі  і “Лініяй Сталіна”
(такога, сапраўды, няма больш
нідзе), дык хутка да нас і тран
зітам заязджаць перастануць.
Абмінаць  будуць.  Бо  по
мнікам  правадыру  можна
хіба толькі напалохаць.

А пра тое, як незвычайна і
з фантазіяй працуюць віцебс
кія ДАІшнікі, распавядае газе
та “Рэспубліка”:

“На улицах с повышенной
аварийностью появилась нео-
бычная “разметка”. Белые сле-
ды человека идут по асфальту
и на середине дороги заканчива-
ются “кровавыми” пятнами.

— Это новый способ воспи-
тания пешеходов, — пояснил
Алексей Рацкун, инспектор ГАИ
УВД Витебского облисполкома.
— Пока в качестве экспери-
мента “разметка” нанесена на
проспектах Людникова и Чер-
няховского. Пешеходы там по-
стоянно перебегают дорогу
где попало, пару дней назад под
колесами оказалась пенсионер-
ка. За последние пять лет ра-
нено 27 человек и один погиб.
Увиденное должно отпугнуть
людей от проезжей части.
Скоро следы и пятна красной
краски появятся на других ули-
цах. А еще дополним их силуэ-
тами сбитых людей…”

Крэатыў  б’е  цераз  край.
Не іначай,  інспектар Рацкун
наглядзеўся  ў  дзяцінстве

Саюздрук

Радыёхвалі

ЦІ ГАТОВЫЯ ВЫ СТРАЛЯЦЬ У ЛЮДЗЕЙ?
АБО НЕ КОЖНЫ З НАС ВАСІЛЬ БЫКАЎ

Пасля летняга перапынку
аднавіла сваю працу “Начная
Свабода”. Ізноў а 10й гадзіне
вечара  можна  ўключыць
прымач і сустрэцца, як з доб
рым старым сябрам. Цікавую
справу раскруцілі журналісты
гэтай станцыі, фактычна самі
стварылі падзею. Знайшлі бе
ларуса, які сорак гадоў назад
камандаваў танкам і на тым

танку ўдзельнічаў у савецкай
агрэсіі  ў  Чэхаславакіі.  Пра
таго салдаціка расказалі бе
ларускія журналісты сучас
ным жыхарам Чэхіі і тыя зап
расілі  яго  да  сябе  ў  госці.
Пасля гэтай паездкі ён стаў
героем “Начной Свабоды”. Я
слухаў гэтую размову вельмі
ўважліва,  але  размова  не
клеілася. Магчыма, таму, што

вядучы Аляксей Знаткевіч за
даваў проста ў лоб вельмі су
ровыя пытанні: а ці гатовыя
вы былі страляць у людзей?..
Субяседнік відавочна бянтэ
жыўся, штосьці гаварыў пра
прысягу, пра вайсковы загад.
Не кожны з нас Васіль Быкаў,
каб гэтаксама жорстка адказ
ваць  на  жорсткія  пытанні.
Можа быць, варта было про

ста распытаць чалавека, што
ён  бачыў  у  сучаснай  Чэхіі,
каб  параўнаў,  у  якіх  дамах
жывуць тыя людзі  і ён сам,
колькі зарабляюць там і ў нас.
І  тады  стала  б  без  адказаў
відавочна, хто ўрэшце пера
мог – ці тыя, хто на танках, ці
тыя, хто хацеў вольна жыць і
працаваць.

СЯРЖУК ВІТУШКА

фільмаў жахаў. Даю бясплат
ную падказку, як яшчэ больш
эфектыўна змагацца за куль
туру  пешаходаў.  Трэба  да
крывавых  плямаў  дадаць
крыху бутафорскіх мазгоў. А
да  сілуэтаў  збітых  людзей
прымацаваць  якіянебудзь
элементы вопраткі. Дзіцячы
банцік, напрыклад, з адпавед
най фарбай.

А “Комсомольская прав
да”  в  Белоруссии”  зрабіла
апытанне. Высвятляла, куды
беларускія мужчыны апошні
раз хадзілі са сваёй другой
палавінаю. Адказ лідэра АГП
Анатоля  Лябедзькі  ўразіў
сваёю шчырасцю.

“Ходили собирать подпи-

си на выдвижение меня депу-
татом. Мило провели вре-
мя. В перерывах мы говорили
о семейных делах, сыне, роди-
телях. И о том, что уже
пришла осень, а летом мы
так и не отдохнули”.

Ох,  нялёгкая  гэта  доля,
быць жонкай публічнага палі
тыка. Пакуль чыноўнікі рэжы
му водзяць сваіх спадарожніц
у  рэстараны,  тэатры  ды  на
вернісажы, жонцы апазіцый
нага палітыка трэба насалодж
вацца шпацырам па брудных
пад’ездах ды гутаркамі з пах
мельным электаратам. Вашага
подзвігу, спадарыня Лябедзька,
Беларусь, не забудзе.

АЛЕСЬ КАНЮЦІЧ

МІЛІЦЫЯНЕР спрабуе закрыць рукой фотааб’ектыў падчас
разгону пікета апазіцыі. Мінск, жнівень 2008 году. Фота з архіву.

ЗАЦЬМЕННЕ РОЗУМУ
АПРОЧ АМБІЦЫЙ І ПАТРЫЯТЫЗМУ ІСНУЕ ХАЛОДНЫ РАЗЛІК

Зацьменні  сонца  можна
прадбачыць. Зацьменні розу
му – не.

Калі была разгаданая пры
рода сонечных зацьменняў,
яны  перасталі  ўплываць  на
людское жыццё. Вось бы так
разгадаць таямніцу зацьмен
няў розуму – можа, тады іх на
ступствы былі б не такімі балю
чымі. А хто ведае, магчыма, іх
удалося б і папярэджваць.

Тое,  што  адбываецца  на
Каўказе, нагадвае нейкі жах
лівы “хэлоўін”, дзе ўсе хава
юць свае сапраўдныя твары
пад маскамі – міратворцаў,
агрэсараў, патрыётаў. Толькі
вось  ахвяры  сапраўдныя,  і
кроў не бутафорская.

Незвычайна цяжка разаб
рацца  ў  гэтым  хітраспля
ценні палітычных і эканаміч
ных інтарэсаў, дзяржаўных і
асабістых амбіцый і жарсцяў.
Да таго ж, апроч вайсковых
дзеянняў, бушуе вайна інфар
мацыйная, дзе, здаецца, выка
рыстаныя ўсе сродкі – цыніч
нае лгарства, маніпуляцыя ах
вярамі, дэмагогія. А калі пада
юцца факты, дык толькі тыя,

што выгадныя пэўнаму боку.
У такой сітуацыі даверыц

ца адной крыніцы інфарма
цыі можа толькі той, хто не
можа ці не здольны думаць
самастойна.

А думкі ўзнікаюць. Блыта
ныя, супярэчлівыя.

Грузія спрадвеку была за
ціснута  паміж  варожымі
імперыямі – Асманскай і Рас
ійскай. Не думаю, што было
лёгкім  рашэнне  перайсці  ў
расійскае падданства. Няма
сумневу,  што  і  тады  было
шмат гатовых лепш загінуць
у барацьбе за волю. Але ха
лодны розум атрымаў верх
над гарачым патрыятызмам.

У  выніку  была  захаваная
грузінская нацыя і культура.
Што было б з грузінамі пад ту
рэцкімі ўладамі, няцяжка зда
гадацца – ці шмат вы чулі пра
культуру курдаў, – кіно, літа
ратуру,  музыку,  тэатр,  жы
вапіс?  А  дзеячоў  культуры  і
навукі  з  грузінскімі  про
звішчамі – колькі заўгодна. І
дарма Вахтанг Кікабідзэ адмо
віўся ад ордэна “Дружбы на
родаў”. Ён яго сапраўды заслу

Стрэмкі

жыў. Гэта дзякуючы такім, як
ён,  міжнацыянальны  клімат
быў куды больш лагодны, чым
цяпер. І Грузію – любілі.

Усім вядомы выбуховы каў
казскі тэмперамент, які абвос
трана ўспрымае найменшую
знявагу. То чаго мог чакаць
Звіяд  Гамсахурдзія,  калі  аб
вясціў лозунг – “Грузія – для
грузінаў!” ды скасаваў аўтано
мію абхазаў  і асецінаў? Якіх
яшчэ наступстваў такога “муд
рага”  рашэння  можна  было
спадзявацца? Вядома ж, мен
шасці ўзяліся за зброю. Ды па
кінулі “гасцінны” грузінскі дом.

І ніякімі абяцанкамі назад
іх ужо не завабіш.

Пра што думаў Міхаіл Саа
кашвілі, распачынаючы напад
на  Цхінвал?  Што  ніхто  не
будзе абурацца? Між тым, не
было сакрэтам, што Масква
толькі й шукае зачэпкі, каб
ударыць па Грузіі, якая даўно
сталася ёй косткаю ў горле.

І грузінскі прэзідэнт такую
нагоду  даў  –  ды  якую!  Чым
гэта можна растлумачыць, як
не зацьменнем розуму? Але
апроч амбіцый і патрыятызму

існуе такая рэч як дзяржаўная
мудрасць. Халодны разлік.

Думаеце, фіны не памята
юць пра тэрыторыі, што былі
захопленыя ў выніку савец
кай агрэсіі 1940 году і не вер
нутыя дагэтуль? Але ці можна
сабе ўявіць, што фінскі прэзі
дэнт аддаў загад лупіць раке
тамі па Петразаводску?

Зацьменні  розуму  цяг
нуць  за  сабой  і  зацьменні
сумлення.  І ў  імя пафасных
абстракцый кшталту “тэрыта
рыяльнай цэласнасці”, “інта
рэсаў дзяржавы» трушчацца
канкрэтныя людскія лёсы, пе
ратвараюцца  ў  друз,  у  пыл
пад нагамі драпежнікаў.

Усё гэта жахлівая гісторыя.
Але не наша. Нам бы са сваімі
разумнікамі разабрацца.

Ці чытала наша апазіцыя
“Мёртвыя душы”? Няўжо не
зраумела,  што  Чычыкаў  не
меў  шанцаў  выйграць  у
шашкі з Наздровым?

То чаму яна дагэтуль гу
ляе з рэжымам у “выбары”?

Даўно  пара  перакуліць
дошку!

АЛЕГ АБЛАЖЭЙ

Фотафакт

ГРУЗІНСКІ СЦЯГ на рок-фес-
тывалі Be2gether («Будзьма
разам»). Удзел у фестывалі
ўзялі 70 гуртоў і выканаўцаў з
Літвы, Беларусі, Украіны, Расіі,
ЗША, Германіі і Даніі – усяго
каля 10 тысяч чалавек. Літва,
вёска Нарвілішкі, 16 жніўня
2008 году.

ДАБРО З КУЛАКАМІ
 Пройдуць выбары, а за імі “Дажынкі” –

афіцыйнае свята ўраджаю. У гэтым годзе
можна сказаць, што гэта будзе свята і па
літычнага ўраджаю, бо адбудзецца пасля
выбараў. Адбудуцца “Дажынкі” у Воршы.
Да свята ў Прыдняпроўскім парку пас
тавілі помнік Гуліверу ў краіне ліліпутаў –
вялікая постаць трымае на далоні малень
кую істоту. Людзі жартуюць, што гэта ілю
страцыя  палітычнай  сітуацыі  ў  нашай
краіне... Але наўрад ці, бо варта помніць
пра тое, што пасля Гулівер трапляе ў краі
ну волатаў, і ўсё мяняецца месцамі.

Зрэшты Гулівер нікому не перашкад
жае… А мне вельмі шкада старую гарад
скую лазню – яна была пабудаваная у
Воршы ў 1928 годзе. Там былі мармуро
выя падлогі, высокія столі, тоўстыя сце
ны. Усё гэта патрабавала рэстаўрацыі,
але лазня была добрая. Былі і ванны чы
гунныя, у якіх можа выкупацца за 2450
рублёў і душ за той самы кошт. Была цы
рульня, салон “Тату” з таленавітым мас
таком, букмекерская кантора, буфет, цы
рульня, дзве саўны – на 4 (16 ты
сяч за 2 гадзіны)

і на 6 чалавек (25 тысяч). Кошты, ўсіх за
давальнялі.

І вось старую лазню разбурылі, пабуда
валі новую. Кошты выраслі фантастычна.
Агульная лазня – 2260, душ – 4760, саўна
на шэсць чалавек – 93100 рублёў. Зна
чыць, для таго, каб два разы на тыдзень
аднаму чалавеку памыцца ў душы, трэба
аддаць 10 тысяч рублёў. У месяц гэта 40
тысяч. І яшчэ на гэтых душавых кабінках
такія замкі, якія замыкаюцца толькі звон
ку, то бок цябе замыкаюць на ключ, а пас
ля ты, як вязень, калоцішся ў дзверы, і
наглядчыца цябе адмыкае…

Неяк я прачытала ў жаночым глянца
вым часопісе: “у кожнага чалавека ёсць у
доме ванна”. Дык вось не ў кожнага! У
Воршы шмат людзей жыве ў прыватных
дамах без каналізацыі, для іх – гарадская
лазня вельмі важны сацыяльны аб’ект.

Я думаю пра ўсё гэта і згадваю свой
школьны ўрок па этыцы – быў тады такі

ЧЫМ ПАПОЎНІЛАСЯ БЕЛАРУСКАЯ ВАЙСКОВАЯ СЛАВА ЗА АПОШНІЯ 20 ГАДОЎ?
ВАШЫ АДКАЗЫ Ў НАСТУПНЫМ НУМАРЫ

Гаспадыня

прадмет у савецкай школьнай праграме
ў 1983 годзе. Настаўніца выклікала мяне і
запыталася, як я разумею выраз “добро
должно быть с кулаками”? Я ніяк не разу
мела. Шчыра – не зразумела, падумала,
што гэта нейкі жарт. Але гэта было сур’ёз
на – я атрымала “кол” за непадрыхтава
насць. Але я і дагэтуль не падрыхтаваная
да гэтага самага “дабра”, якое “з кула
камі”. Чаму нельга без кулакоў?

Дарэчы, у новую лазню народ не спя
шаецца, на месцы старой будуецца аў
тастаянка. Уладальнік салона “Тату” са
старой  лазні  з’ехаў  у  Маскву,  там  ён
распісвае  машыны,  бо  ў  нас  нельга
ездзіць на машынах з роспісамі, у нас
усе мусяць быць аднолькавымі, рэдка
мыцца (бо дорага)  і чакаць ад уладаў
дабра, якое з “кулакамі”.

ПАЛІНА КАЧАТКОВА

ГУЛІВЕР У КРАІНЕ... МАБІЛЬНІКАЎ.
Мал. www.nytimes.com

